
ᑲᓇᑕᓕᒫᒥ ᐃᓄᖕᓄᑦ ᖃᓄᕐᑑᕈᑕᐅᖁᔭᐅᔪᑦ ᐱᕐᓇᑕᐅᓯᒪᓂᖏ   

ᐱᑦᔪᑎᒋᓪᓗᒋᑦ  ᑭᖑᕐᑕᐅᓯᒪᔪᑦ ᐊᒻᒪ  
ᐃᓄᐊᕐᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦ  
ᐊᖑᑕᐅᔪᒪᔪᑦ ᐊᒻᒪ ᐊᕐᓇᐅᔪᒪᔪᑦ ᐊᒻᒪ ᐊᓯᖏᑦ 

 
ᓯᕗᓕᕐᑏᑦ ᓇᓗᓇᐃᕐᓯᑦᔪᑎᖏᑦ 



 
ᓯᕗᓕᕐᑏᑦ ᓇᓗᓇᐃᕐᓯᑦᔪᑎᖏᑦ  
ᑭᖑᕐᑕᐅᓯᒪᔪᑦ ᐅᑦᕙᓗᓐᓃᑦ ᐃᓄᐊᕐᑕᐅᓂᑯᐃᑦ ᐃᓄᐃᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ ᐃᒪᐃᑦᑑᓚᐅᕐᑐᑦ 
ᐃᖕᖑᑕᖃᐅᓚᐅᕐᑐᒐᓗᐊᑦ ᐊᓈᓇᐅᓚᐅᕐᑐᒐᓗᐊᑦ ᓇᔭᒋᔭᐅᓚᐅᕐᑐᒐᓗᐊᑦ ᓄᑲᕆᔭᐅᓚᐅᕐᑐᒐᓗᐊᑦ ᐸᓂᒋᔭᐅᓚ -
ᐅᕐᑐᒐᓗᐊᑦ ᐊᖕᖓᕆᔭᐅᓚᐅᕐᑐᒐᓗᐊᑦ ᖃᖏᐊᕆᔭᐅᓚᐅᕐᑐᒐᓗᐊᑦ ᐃᓪᓗᑯᓗᒋᔭᐅᓚᐅᕐᑐᒐᓗᐊᑦ ᓇᔭᑦᓴᑯᓗᐊᐱᒋ -
ᔭᐅᓚᐅᕐᑐᒐᓗᐊᑦ ᐊᒻᒪ ᐊᑦᓴᒋᔭᐅᓚᐅᕐᑐᒐᓗᐊᑦ ᐊᔭᒋᔭᐅᓚᐅᕐᑐᒐᓗᐊᑦ. ᐱᖃᓐᓇᕆᔭᐅᓪᓗᑎᓪᓗ ᐃᓚᒋᔭᐅᓪᓗᑎᓪᓗ 
ᐃᖅᑲᓇᐃᔭᖃᑎᒋᔭᐅᓪᓗᑎᓪᓗ ᐊᒻᒪ ᓄᓇᖅᑲᑎᒋᔭᐅᑦᓱᑎᓪᓗ ᐊᑐᓂᑦ ᐊᑦᓱᕈᓐᓇᕐᑐᐊᓗᒃᑰᕐᓯᒪᓂᖏᑦ ᐊᑦᑐᐃᓐᓂ -
ᖃᕐᓯᒪᓪᓚᕆᑦᑐᑦ ᐃᓗᓐᓇᑎᓐᓂᒃ. ᑖᒃᑯᐊ ᐊᒥᓲᓗᐊᕐᑐᒻᒪᕆᐊᓗᐃᑦ ᐃᓄᐃᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ 
ᑭᖑᕐᑕᐅᓯᒪᔪᑦ ᐅᑦᕙᓘᓐᓂᑦ ᐃᓄᐊᕐᑕᐅᓯᒪᔪᑦ ᓇᓗᓇᒋᑦᓯᐊᕐᔪᑎᒋᕙᐅᒃ ᐊᒥᓲᓗᐊᕐᑐᐊᓘᓂᖏᓐᓂᒃ ᐊᖏᕐᕋᒥᓐᓂ 
ᐊᓐᓂᑎᕐᑕᐅᕙᑐᑦ ᐊᒻᒪ ᐊᑲᐅᖏᓕᐅᕐᑎᑕᐅᕙᒃᑯᑦ ᐃᓄᐃᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ ᐊᖑᑕᐅᔪᒪᔪᑦᓗ 
ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦᑕᐅᖅ ᐊᒻᒪ ᑕᒪᒃᑯᓄᖓ ᕿᑐᖓᕆᔭᐅᔪᓄᑦ. ᑕᒻᒪᓐᓇ ᐊᓐᓂᕐᑎᕆᓂᖅ ᖃᐅᔨᒪᓇᕐᑐᖅ 
ᐱᑦᔪᑎᖃᒻᒪᑕ ᐊᑲᐅᖏᓕᐅᕈᑕᐅᖏᓐᓇᕐᑐᐊᓗᐃᑦ ᐱᑦᔪᑎᐋᓗᕙᒃᑐᑦ ᐃᑯᓪᓚᐅᒥᒋᐊᖃᓐᓂᖏᓂᒃ.  

 
ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ ᐊᓐᓂᕐᑎᕐᑕᐅᖃᑦᑕᖁᓇᒋᑦ ᒐᕙᒪᒃᑯᑦ ᐊᒻᒪ ᐃᓄᐃᑦ 
ᓄᖅᑲᑎᒃᓯᕚᓪᓕᕆᐊᖃᕋᓗᐊᖅᑯᑦ ᐅᑯᐊ ᐃᓚᒌᑦᓂᑦ ᑭᖑᕚᖏᑦᓄᑦᓗ ᐊᓐᓂᕐᑐᐃᖃᑦᑕᕐᓂᖏᓐᓂᒃ ᑕᒪᐃᒋᐊᖃᕋᓗᐊᖅᑯᑦ ᓵᖓᑦᓯᓗᑎᒃ 
ᐃᓕᖅᑯᓯᑲᒻᒪᐅᖃᑦᑕᕐᑐᓂᒃ ᐊᓐᓂᕐᑎᕆᓂᕐᒥᑦ ᑲᔪᓯᐅᒪᑦᔪᑕᐅᕙᒃᑐᓂᒃ. ᑲᒪᖏᑦᔪᓯᑐᖄᓗᕙᒃᑐᑐᖃᐃᑦ ᓇᓗᐃᓇᖏᑦᓯᐊᓕᕋᓗᐊᕐᑎᓪᓗᒋᑦ 
ᑲᔪᓯᐅᒪᐃᓐᓇᕐᒪᑕ ᐊᒥᓱᐊᓗᐃᑦ ᐃᓅᖃᑎᒃᑎᓐᓂ ᐊᑲᐅᖏᓕᐅᕐᑎᑕᐅᒐᔪᑐᑦ ᐊᑐᕐᑕᐅᖏᓐᓇᕐᒪᑕ ᐊᒻᒪ ᐱᓇᐃᓗᑖᓘᒃᒪᑕ ᐅᑯᐊ ᐃᓄᐃᑦ 
ᓄᓇᖏᑦᓂ ᐃᓪᓗᑭᑦᓴᕐᓂᐊᓗᒃ ᕿᒫᕕᓴᖃᖏᓐᓂᐊᓗᒃ ᐊᓯᖏᑦᓗ ᐊᑦᑕᓇᖏᑦᔪᒦᕕᓴᐃᑦ ᐊᒻᒪ ᐱᑕᖃᒋᓗᐊᕐᓱᑎᒃ ᑲᒪᑦᔪᑎᒃᓴᐃᑦ ᐱᓕᕆᑦᔪᑎᒃᓴᐃᑦ 
ᐊᒻᒪ ᑲᒪᑦᔪᑎᒃᓴᖃᑦᓯᐊᕋᑎᓪᓗ ᑕᒪᒃᑯᐊ ᖃᐅᔨᒪᔭᕋᓗᐊᕗᑦ ᐱᑦᑕᕆᐊᖃᕋᓗᐊᕐᒪᑕ ᐃᑲᔪᕐᓯᕚᓕᕈᓐᓇᐅᑏᑦ ᒪᒥᓴᕐᓂᕐᒨᖓᔪᑦ ᐊᒻᒪ 
ᑲᑎᖓᑦᓯᐊᓕᕈᑎᒃᓴᐃᑦ ᐃᓚᒌᓄᑦ.   

ᑲᓇᑕᓕᒫᒥ ᐃᓄᒃᓄᑦ ᖃᓄᕐᑐᕈᑕᐅᖁᔭᐅᔪᓂ ᐱᑦᔪᑎᒋᑦᓱᒋᑦ ᑭᖑᕐᑕᐅᓯᒪᔪᑦ ᐃᓄᐊᕐᑕᐅᓯᒪᔪᑦᓗ ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ 
ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ ᑕᒪᓐᓇ ᑎᑎᕋᕐᓯᒪᔪᓂ ᐃᓚᒋᔭᐅᔪᖅ 2021ᒥ ᑭᖑᕐᑕᐅᓯᒪᔪᑦ ᐊᒻᒪ ᐃᓄᐊᕐᑕᐅᓯᒪᔪᑦ 
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ ᑎᑎᕋᕐᑕᐅᓯᒪᔪᑦ ᑲᓇᑕᒥ ᖃᓄᕐᑑᕈᑕᐅᖁᔭᐅᔪᓂ; 
ᐊᓐᓂᕐᑎᕐᑕᐅᖃᑦᑕᖁᔪᓐᓂᕐᓱᒋᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓯᐊᓪᓗ ᐊᒻᒪ ᐊᖑᑕᐅᔪᒪᔪᑦ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ. ᑎᓕᓯᒐᓗᐊᕐᑐᑦ 
ᒐᕙᒪᐅᔪᑦ ᐊᒻᒪ ᐃᓄᐃᑦ ᓄᓇᓕᕆᓂᕐᒧᑦ ᑎᒥᐅᔪᑦ ᐊᒻᒪ ᐊᓯᖏᑦ ᑎᒥᐅᔪᑦ ᑕᒪᒃᑯᐊ ᐃᓚᒋᔭᐅᔪᑦ ᑲᓇᑕᓕᒫᒥ ᐃᓄᐃᑦ ᖃᓄᕐᑑᕐᑎᐅᔪᓄᑦ ᑖᒃᑯᐊ 
ᑎᓕᔭᐅᒐᓗᐊᕐᑐᑦ ᖃᓄᖅ ᓯᕗᒧᐊᒃᑎᓐᓇᓱᐊᕆᐊᖃᒻᒪᖔᑕ ᑕᒪᒃᑯᓂᖓ 46ᖑᔪᓂᒃ ᐃᓄᒃᓄᑦ ᑐᕌᖓᓗᐊᑕᕐᑐᓂᒃ ᖃᓄᕐᑑᕈᑕᐅᖁᔭᐅᔪᒐᓗᐊᓂᒃ 
ᑕᒪᒃᑯᐊ ᑎᑎᕋᕐᓯᒪᔪᑦ ᐅᑯᓇᓂ ᐅᑎᕐᑎᒃᓯᒐᓗᐊᕐᓱᓂᖅ ᐱᔪᓐᓇᐅᑎᒥᓐᓂᒃ ᐊᒻᒪ ᓇᔪᒐᖃᑦᓯᐊᓂᕐᒥᒃ; ᑭᖑᓪᓕᕐᐹᕐᓯᐅᑎᒥᒃ ᑎᑎᖅᑲᖅ ᑲᓇᑕᓕᒫᒥ 
ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ ᑭᖑᕐᑕᐅᓯᒪᔪᑦ ᐊᒻᒪ ᐃᓄᐊᕐᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ ᓂᕕᐊᕐᓯᐊᑦ. ᖃᓄᕐᑐᕈᑕᐅᖁᔭᐅᔪᑦ 
ᐋᕿᓱᕐᓯᒪᕗᑦ 14ᖓᓕᖓᑦᓱᑎᒃ ᐊᒻᒪ ᓇᓗᓇᐃᓯᓯᒪᓪᓗᑎᒃ ᒐᕙᒪᑐᖃᒃᑯᓐᓄᑦ ᐊᕕᒃᑐᕐᓯᒪᐅᕐᑐᓄᑦᓗ ᒐᕙᒪᐅᔪᓄᑦ ᐊᒻᒪ ᐃᓄᒃᓄᑦ 
ᑲᓄᕐᑑᕈᑕᐅᖁᔭᐅᔪᓂᒃ ᒪᓕᒃᓱᒋᑦ ᓇᓪᓕᐊᑦ ᑲᒪᔨᐅᓪᓗᐊᑕᕐᓂᖏᑦ ᐊᒻᒪ ᐱᔪᓐᓇᐅᑎᖏᑦ ᐱᓕᕆᐊᕆᔪᓐᓇᕐᑕᖏᓐᓄᑦ  

ᑲᓇᑕᓕᒫᒥ ᐃᓄᒃᓄᑦ ᖃᓄᕐᑐᕈᑕᐅᖁᔭᐅᔪᑦ ᐋᖅᑭᓱᒃᑕᐅᓯᒪᔪᑦ ᐃᓄᐃᑦ ᖃᓄᕐᑑᕐᑎᖏᓐᓄᑦ. ᖃᓄᕐᑑᕐᑏᑦ ᑲᑎᒻᒪᔨᖃᓚᐅᕐᑐᑦ ᖁᓕᐅᔪᓂᒃ 
ᐃᒃᓯᕙᐅᑕᖃᕐᓱᑎᒃ ᐃᓄᐃᑦ ᑕᐱᕇᒃᑯᓂᖔᕐᑐᒥᒃ ᐊᒻᒪ ᐸᐅᒃᑑᑎᑯᓐᖔᕐᑐᒥᑦ ᐃᓄᐃᑦ ᐊᕐᓇᐃᑦ ᑲᓇᑕᒥ. ᑭᒡᒐᕐᑐᐃᔨᖃᕐᓱᑎᒃ ᐃᓄᕕᐊᓗᐃᑦ 
ᑯᐊᐳᕆᓴᒃᑯᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᑦ, ᒪᑭᕕᒃ ᑯᐊᐳᕆᓴᒃᑯᓐᓂᑦ ᐊᒻᒪ ᓄᓇᑦᓯᐊᕗᑦ ᒐᕙᒪᒃᑯᖏᓐᓂᒃ. ᐃᓚᒋᔭᐅᓚᐅᕐᒥᔪᑦ ᑭᒐᕐᑐᐃᔪᑦ 
ᓄᓇᓕᖕᓃᖔᕐᑐᓂᒃ ᐅᑯᓇᖓᑦ ᐃᓚᒌᓄᑦ ᐊᒻᒪ ᑭᖑᕚᕆᔭᐅᔪᓄᑦ ᑲᑐᑦᔨᔩᑦ, ᑐᓐᖓᓱᒃᕕᖓᑦ ᐃᓄᐃᑦ, ᐊᓈᓇᐅᖃᑎᒌᑦ ᑐᒥᖏᑦ ᐊᒻᒪ ᓴᑐᕐᕖᑦ 
ᐃᓄᐃᑦ ᐊᕐᓇᐃᑦ ᖃᑐᑦᔨᖃᑎᒌᖏᑦ ᓄᓇᕕᒃᒥ.  

ᑲᓇᑕᒥ ᐃᓄᐃᑦ ᖃᓄᖅᑑᕈᑕᐅᖁᔭᖏᑦ ᐱᑦᔪᑎᒋᓪᓗᒋᑦ ᑭᙳᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ ᐊᖑᑕᐅᔪᒪᔪᑦ ᐊᕐᓇᐅᔪᒪᓗᓪᓗ ᐊᒻᒪ ᐊᓯᖏᑦ



ᑲᓇᑕᒥ ᐃᓄᐃᑦ ᖃᓄᖅᑑᕈᑕᐅᖁᔭᖏᑦ ᐱᑦᔪᑎᒋᓪᓗᒋᑦ ᑭᙳᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓯᐊᑦ ᐊᒻᒪ ᐊᖑᑕᐅᔪᒪᔪᑦ ᐊᕐᓇᐅᔪᒪᓗᓪᓗ ᐊᒻᒪ ᐊᓯᖏᑦ

ᒐᕙᒪᐅᔪᑦ ᐊᒻᒪ ᐃᓄᐃᑦ ᓄᓇᓕᕆᓂᕐᒧᑦ ᑎᒥᐅᔪᑦ ᓯᕗᒧᐊᒃᑎᒃᓯᒋᐊᖃᖅᑯᑦ ᐊᑎᓕᕐᑎᑕᐅᓂᖓᓂᒃ ᑲᓇᑕᓕᒫᒥ ᐃᓄᒃᓄᑦ ᖃᓄᕐᑑᕈᑕᐅᖁᔭᐅᔪᓄᑦ 
ᐊᑑᑎᖃᑎᒃᓯᓗᑎᒃ ᐱᔪᓐᓇᐅᑎᒋᔭᐅᔪᑦ ᑭᓪᓕᒋᓗᒋᑦ. ᒐᕙᒪᒃᑯᓄᑦᓕ ᖃᓄᕐᑑᕈᑕᐅᖁᔭᐅᔪᑦ ᓯᕗᒧᐊᒃᑎᑕᐅᒋᐊᖃᖅᑯᑦ ᒐᕙᒪᑐᖃᒃᑯᓐᓄᑦ, ᓄᓇᑦᓯᐊᑉ 
ᒐᕙᒪᒃᑯᓂᓐᓄᑦ, ᓄᓇᕘᑉ ᒐᕙᒪᒃᑯᖏᓐᓄᑦ, ᑯᐱᐊᒃ ᒐᕙᒪᒃᑯᖏᓐᓄᑦ, ᐊᒻᒪ ᓅᕙᓐᓛᓐ ᐊᒻᒪ ᓛᕙᑐᐊᑉ ᒐᕙᒪᒃᑯᖏᓐᓄᑦ. ᐊᓯᖏᑦᑕᐅᖅ 
ᐊᕕᒃᑐᕐᓯᒪᐅᕐᑐᑦ ᐃᓄᒃᓂᒃ ᐃᓄᖃᐅᕐᑐᑦ ᓯᕗᒧᐊᒃᑎᒃᓯᒋᐊᖃᖅᑯᑦ ᑲᒪᒋᔭᐅᒋᐊᓕᒃᓂᒃ ᐊᑦᑐᐊᓂᖃᕐᑐᓂᒃ ᓄᓇᖁᑎᒥᓐᓂ ᐃᓄᖃᐅᕐᑐᓂᒃ.   

ᐃᓄᒃᓄᑦ ᖃᓄᕐᑑᕈᑕᐅᖁᔭᐅᔪᑦ ᓯᕗᒧᐊᒃᑎᑕᐅᔭᕆᐊᖃᖅᑯᑦ ᑎᓴᒪᐅᔪᓄᑦ ᓄᓇᓕᕆᓂᕐᒧᑦ ᑎᒥᐅᔪᓄᑦ ᐅᑯᓄᖓ ᐃᓄᕕᐊᓗᐃᑦ ᑯᐊᐳᕆᓴᒃ -
ᑯᖏᓐᓄᑦ, ᓄᓇᕗᑦ ᑐᓐᖓᕕᒃᑯᖏᓐᓄᑦ, ᒪᑭᕕᒃ ᑯᐊᐳᕆᓴᒃᑯᓐᓄᑦ ᐊᒻᒪ ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ. ᓯᕗᓕᕐᑎᒃᓯᐊᕚᓗᓂᖏᑦ ᐃᓄᒃᓂᒃ 
ᐱᕙᓪᓕᕐᑎᒃᓯᔩᑦ ᐊᒻᒪ ᐱᓕᕆᑦᔪᑎᐅᕙᒃᑐᓂᒃ ᑎᒥᐅᔪᑦ ᐱᔪᓐᓇᕐᑎᒃᓯᒋᐊᓚᒃᓯᒪᕗᑦ ᐊᖅᑭᑦᓱᐃᑎᓪᓗᒋᑦ ᑲᓇᑕᓕᒫᒥ ᐃᓄᒃᓄᑦ 
ᖃᓄᕐᑑᕈᑕᐅᖁᔭᐅᓯᒪᔪᑦ ᐸᕐᓇᑕᐅᑎᓪᓗᒋᑦ. 

ᖃᐅᔨᒪᓪᓗᐊᑕᕐᓂᖏᑦ ᐸᐅᒃᑑᑎᒃ ᐃᓄᐃᑦ ᐊᕐᓇᐃ ᑲᓇᑕᒥ ᐊᒻᒪ ᐃᓚᒌᓄᑦ ᐊᒻᒪ ᑭᖑᕚᕆᔭᐅᔪᓄᑦ ᑲᑐᑦᔨᔩᑦ, ᑐᓐᖓᓱᒃᕕᖓᑦ ᐃᓄᐃᑦ, 
ᐊᓈᓇᐅᖃᑎᒌᑦ ᑐᒥᖏᑦ ᐊᒻᒪ ᓴᑐᕐᕖᑦ ᐃᓄᐃᑦ ᐊᕐᓇᐃᑦ ᖃᑐᑦᔨᖃᑎᒌᖏᑦ ᓄᓇᕕᒃᒥ ᖃᐅᔨᒪᓂᖏᑦ ᑐᑭᓯᕚᓪᓗᕈᑕᐅᓂᐊᖅᑯᑦ ᐊᒻᒪ 
ᑲᔪᓯᒃᑲᐃᑦᔪᑎᐅᓂᐊᖅᑯᑦ ᐊᑐᓕᑎᑕᐅᒐᓱᐊᕐᓂᖓᓂᒃ ᑲᓇᑕᓕᒫᒥ ᐃᓄᒃᓄᑦ ᖃᓄᕐᑑᕈᑕᐅᖁᔭᐅᔪᑦ ᐸᕐᓇᑕᐅᑎᓪᓗᒋᑦ. 

ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ ᐊᖑᑕᐅᔪᒪᔪᑦᓗ ᐊᕐᓇᐃᔪᒪᔪᑦᓗ ᐊᒻᒪ ᐊᓯᖏᑦ ᐱᔪᓐᓇᑦᓯᐊᕐᓂᖃᑦᑐᑦ ᐊᒻᒪ ᒪᑭᑕᒪᐃᓐᓇᕈᓱᐊᕈᓐᓇᕐᓱᑎᓪᓗ. 
ᐃᓅᖃᑎᕗᑦ ᐱᕕᖃᕐᑎᑕᐅᑦᓴᐃᓐᓇᕆᐊᖃᕋᓗᐊᕐᒥᒃᒪᑕ ᑲᓇᑕᒥᐅᓕᒫᓄᑦ ᐃᓕᖅᑯᓯᕆᕙᒃᑕᖏᓐᓂᒃ ᐃᓄᐃᑦ ᐊᑦᑕᓇᕐᑕᐃᓕᒪᑎᑕᐅᓗᑎᒃ, 
ᐊᓐᓂᐊᕐᑎᑕᐅᑦᑕᐃᓕᒪᓗᑎᒃ, ᐃᓕᓐᓂᐊᕐᑕᐅᔪᓐᓇᕐᓗᑎᒃ, ᐃᖅᑲᕐᑐᐃᕕᒃᑯᕐᑎᑕᐅᑦᓯᐊᕈᓐᓇᕐᓗᑎᓪᓗ ᐊᒻᒪ ᖃᓄᐃᖏᑦᓯᐊᕐᑎᑕᐅᓗᑎᓪᓗ ᑎᒥᒃᑯᑦ, 
ᐃᓱᒪᒥᒍᑦ, ᐊᔪᕐᓴᖏᓪᓗᑎᓪᓗ, ᐃᓅᓯᖃᑦᓯᐊᕐᓗᑎᓪᓗ ᐊᒻᒪ ᐃᓕᖅᑯᓯᑐᖃᒻᒥᓐᓂᒃ ᐊᑐᑦᓯᐊᕐᓗᑎᓪᓗ. ᐅᓪᓗᒥᓕ ᐱᐅᓯᕆᔭᐅᕙᒃᑐᖅ 
ᐊᑦᔨᒋᖏᒻᒪᕆᖕᒪᐅᒃ. ᑲᓇᑕᓕᒫᒥ ᐃᓄᒃᓄᑦ ᖃᓄᕐᑑᕈᑕᐅᖁᔭᐅᓯᒪᔪᑦ ᐸᕐᓇᐅᑕᐅᓯᒪᔪᑦ ᓇᓗᓇᐃᕐᓯᑦᔪᑕᐅᓂᐊᕐᑐᑦ ᐃᓄᒃᓄᑦ ᐊᑲᐅᖏᓕᐅᕈ -
ᑕᐅᒻᒪᕆᒃᑐᓂᒃ ᐊᓯᑦᔨᕐᑕᐅᕙᓪᓕᐊᖁᓪᓗᒋᑦ ᐊᖅᑭᑦᓯᒪᓪᓚᕆᒃᑐᒃᑯᑦ ᐊᒻᒪ ᓇᒻᒪᓈᕐᓯᐊᕐᓯᒪᔪᑯᑦ ᐊᒻᒪ ᓇᓗᓇᐃᖏᑦᓯᐊᕐᓗᑎᓪᓗ 
ᐊᓯᑦᔨᕈᑕᐅᕙᓪᓕᐊᒋᐊᓖᑦ. ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ ᐊᓯᖏᑦ ᐱᕕᖃᕐᑎᑕᐅᑦᓯᐊᕆᐊᖅᑲᖅᑯᑦ 
ᐊᑦᔨᒌᓕᕐᑎᑕᐅᓚᑦᑖᕐᓗᑎᒃ. ᐅᕙᒍᑦ ᐱᕕᖃᕐᑎᑕᐅᓪᓚᑦᑖᕆᐊᖃᕐᑐᒍ.  

ᐅᓛᓯ ᓇᓴᓕᒃ ᐃᑯᒻᒪᑦᓴᐃᑎᓪᓗ ᔨᐊᓗᓇᐃᕝ ᓄᓇᑦᓯᐊᕐᒥ ᑭᓪᓕᓯᓂᐊᕐᑐᖃᕐᑎᓪᓗᒋᑦ ᑭᙳᖅᑕᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᓂᕕᐊᖅᓯᐊᓪᓗ.

ᐃᓄᐃᑦ ᐊᕐᓇᐃᑦ ᓂᕕᐊᕐᓯᐊᑦᓗ  
ᐊᖑᑕᐅᔪᒪᔪᑦᓗ ᐊᕐᓇᐅᔪᒪᔪᑦᓗ ᐊᒻᒪ  
ᐊᓯᖏᑦ ᐊᓐᓂᕐᑎᕐᑕᐅᖃᑦᑕᖁᓇᒋᑦ ᒐᕙᒪᒃᑯᑦ  
ᐊᒻᒪ ᐃᓄᐃᑦ ᓄᖅᑲᑎᒃᓯᕚᓪᓕᕆᐊᖃᕋᓗᐊᖅᑯᑦ  
ᐅᑯᐊ ᐃᓚᒌᑦᓂᑦ ᑭᖑᕚᖏᑦᓄᑦᓗ  
ᐊᓐᓂᕐᑐᐃᖃᑦᑕᕐᓂᖏᓐᓂᒃ  
ᑕᒪᐃᒋᐊᖃᕋᓗᐊᖅᑯᑦ ᓵᖓᑦᓯᓗᑎᒃ 
ᐃᓕᖅᑯᓯᑲᒻᒪᐅᖃᑦᑕᕐᑐᓂᒃ  
ᐊᓐᓂᕐᑎᕆᓂᕐᒥᑦ  
ᑲᔪᓯᐅᒪᑦᔪᑕᐅᕙᒃᑐᓂᒃ. 

